
Nafarroako
Unibertsitatean
irratsaioa euskaraz

ILUNAFARRA irratsaioa Nafarroako
Unibertsitateko ikasle talde batek hasi
berri du, ostegunetan gaucko bedera-
tzietatik hamarrak bitartean. Lehenen-
go ordu erdian informazioa lantzen
dute eta bigarren erdian berriz, entre-
tenimendua. Bigarren zati horretan
The Fermin Konexion izeneko irrati-
nobela eskaintzen dute eta ondoren
cuskal talderen batek zuzenean jotzen
du. Entzun nahi izanez gero: 98.3 FM
eta sarean, www.unav.es/98.3.

Baliogabetutako
Azpeitiko euskara
ordenantza

AZPEITIKO UDALAK errekurtsoa
jarriko du euskara normalizatzeko
udal ordenantza baliogabetu duen
EAEko Justizia Auzitegi Nagusiaren
epaiaren aurka. Julian Eizmendi

ONINTZA IRURETA

Azpeitiko alkatearen esanctan, epaia
oinarritu den bi argudio nagusiak ez
dira egia, hau da, erdal hiztunen
eskubideak urratzen direla eta eus-
kararen inguruko legedia cta esku-
duntza esparrua ez duela errespeta-
tzen. Alkateak esan du udal
ordenantzak Azpeitiko hiztunen
arteko berdintasuna bermatu nahi
duela. Ordenantza hori 2005eko
abenduan onartu zuten udalbatzan
alderdi guztien —PP eta PSE-EE
barne— aldeko botoarekin.

Manifestazioa apirilaren
7an Hiru Saretak deitua

BATONAN izango da manifestazioa
Seaska, Euskal Haziak cta Biga Baik
osatutako Hiru Sareta elkarteak
Frantziako hezkuntza politikaren
aurka egina. Frantziako Hezkuntzak
Fuskararen Erakunde Publikoan
hartu zituen konpromisoak ez ditue-
la errespetatu dio Hiru Saretak. Eus-
kaltzaleei eta euskara sostengatzen
duten hautetsiei egin die manifesta-

Diruak batzen ditu

Azken asteotan, baita honetan
ere, bakoitzak bere interesak baino
babesten ez dituen ikuskizun poli-
tiko eta ekonomikoaren aurrean
gaude. Arrazoia hauxe da: Araba,
Bizkaia eta Gipuzkoako enpresen
onurei ezarri behar zaien zerga
mota. Hiru alderdiko Gobernuko bi
kide aurrez aurre jarri ditu: EAJ eta
EA. Batetik, EAJ eta PP batera
ageri dira enpresen interesen alde,
zerga hau %32,6tik %28ra gutxia-
gotzeko erabakia hartu baitute,
nahiz eta zerga eraginkorra dagoe-
neko %14,4 eta %21aren artean
izan 2003an. Bestetik, EA kexati
azaldu da berarekin hitz egin ez
dutelako, eta %30etik behera
gutxitzeko ez dagoela prest esan
du. Azken portzentaia horrek edo
beste altuxeagoren batek PSE, EB
eta Aralarrek diotenarekin bat egin
lezake. Zerga hau kobratzerakoan,

zifra honetako puntu bakoitzak hiru
probintzietan 50 milioi euro baino
gehiago ez biltzea esan nahi du.
Hain justu, enpresen onuren mar-
kak hausten ari direnean. EAk
egungo jarrera mantenduko ote du
edo, azkenean, enpresen eta poli-
tikarien presioen ondoren, EAJ eta
PPrekin elkartuko ote da? lkusi
egin beharko da eta hau ere aza-
lean geratuko da. Deigarria da EAJ
eta PP beti elkar bat eginda azal-
tzea enpresen interes ekonomiko-
engatik. Orain Elkarteen Zergaren
kasua da, atzo parlamentarien sol-
daten igoerarena zen, honetara
ere gainontzeko taldeek ere bat
egin zuten, ezker abertzaleak izan
ezik. Interes ekonomikoek, enpre-
sarienek eta diruak batzen dituzte.

Jnan Moarvi Avveyi

zioan parte hartzeko deia. Max Bris-
son Buskararen Erakunde Publiko-
ko presidenteari ere luzatu diote
gonbitea.

Hamaika eta Tokiko
Elkartearen akordioa

HAMAIKA Telebista Hedatzeko Tal-
dea Tokiko Telebista Digitalerako
lizentziak direla-eta EAEko hama-
bost telebista eremuetan euskarazko
telebista bana abian jartzeko lanean
ari da. Azken hilabeteotan Tokiko
elkartearekin negoziatzen aritu da
dagoeneko euskarazko telebistak
dauden eskualdeetan akordiora iris-
teko. Lortu duten akordioaren arabe-
ra, Hamaika ez da aurkeztuko Toki-
kok telebistak dituen eskualdeetan
eta ordainetan Tokiko-ko telebistak
Hamaikak egin nahi duen sare nazio-
naleko kide izango dira; esate batera-
ko, sareko programazioa emango
dute telebista horiek. Bestalde,
Hamaikak telebista horien enprese-
tan parte hartuko du.

Berriak Aragoiko Gorteetako CHAren
bozeramaile Chesus Bernali egindako
elkarrizketako pasarteak: “(...) Gaztela-
Leonek berak galiziera aipatzen du
[estatutuan], 1982tik. Eta orain egiten
ari diren estatutu berrian leonera ere
aipatzen dute. Eta Andaluziako Esta-
tutu berriak erraten du aldaera andalu-
ziarra sustatu behar dela. Azken
horrek txistea dirudi, Andaluziakoa
gaztelania baita, hango ahoskerarekin.
Aldiz, Aragoin, hiru sistema linguisti-
ko ditugu, eta ez dituzte ofizialki onar-
tzen. Eta estatutuan ez dituzte izenez
aipatu. Hitz hutsak bertzerik ez dituz-
te sartu. Estatutuko testuak dio ezin
dela inor baztertu hizkuntza arrazoiak
direla medio. Baina zein hizkuntzataz
ari dira? Errumanieraz? Txineraz?

(..) PPk bandera egin nahi du horre-
kin. Nafarroarekin eta bertze gauza
batzuekin egiten duen gisara. Eta PPk
aragoiera onartuko luke, baina inondik
inora ez luke onartuko Aragoin katala-
na hitz egiten dela. PAR alderdiari
gauza bera gertatzen zaio. Eta PSOEk
irensten du hori guztia, eta ez die
aurka egiten horren kontura”.

Armen indarrean sinesten da oraindik

[AFGTENINVESTEY aldarrika-
penak urtebete egin due-
nean, eta egin diren irakurke-
tei begiratuz, denak
adierazten du bake proze-
suak aurrera jarraitzen duela.
Orain, urtebete honetako une
garrantzitsuenetako baten
aurrean gaude, Batasunaren
ordezkoak foru eta udal hau-
teskundeetan partehartzeko
aukera izan dezakeen unean.
Urtebete honetan taularen
gainean etengabe aritu dira
dantzan su-eten aldarrikapenaren
aurretik ETAren eta Gobernuaren
artean ustez egondako konpromiso-
ak. Ezker abertzalearen bertsioa eza-
guna da, baina Espainiako Gober-
nuak beti ukatu ditu konpromisoak.
Joan den igandean Alberto Suriok E/
Diario Vasco-n idatzitako kronikan,
iazko su-etena ETAren eta PSEren
arteko metodo akordio baten ondorio
izan zela adierazi zuen, eta akordio
horretan Batasunak hauteskundee-
tan parte hartzea aurreikusten bazen
ere, eduki politikoak alderdien
mahaiaren gainean utzi zirela. Suriok
iturri onak ditu sozialisten artean,
besteak beste Jesus Egiguren bera,
ETArekiko harremanetan PSOEren
ordezkari izan ei dena. PSE aipatzen

Abenduaren 30ean izan zen Barajaseko atentatua.

du Suriok eta ez Espainiako Gober-
nua, Jose Luis Rodriguez Zapatero
babesteko sozialisten beste neurri
bat izan daitekeena, baina bistan da
Egigurenek zein ordezkatzen duen,
areago gainera ezaguna denean
honek Espainiako gobernuburuare-
kin duen harreman zuzen eta estua.

VTV atentatu hilgarri baka-
rra egin du ETAk, eta gainera hilda-
korik eragiteko borondate zuzenik
barik. Hori bera bakarrik, irtenbidea
lortzeko bere ahalegin handiaren isla
da; baina, aldi berean, atentatu
bakar horrek adierazten du oraindik
ere ENAMen borroka armatuari
ematen zaion garrantzia zein den.
Negoziazio mahaiak gehiago ematen

ez duenean, armek desblo-
keoa bultza dezaketela uste
da. Armen eraginkortasuna-
ren azken bultzadan sinesten
da, armak eurak isilarazteko
besterik ez bada ere.

Zeren truke, ordea? Arnaldo
Otegik Espainiako Gober-
nuak preziorik ez duela
ordaindu behar esan badu
ere, argi dago prezioa EAEko
eta Nafarroako herritarren
erabaki eskubidea dela. Pre-
ziorik ez balego, ETAk jardun
armatua besterik gabe alboratuko
luke eta kito. Baina XXI. mendeko
sasoi hauetan, hori ez da jada nahi-
koa mende erdiko gatazka armatuari
amaiera emateko. Gertatuko balitz
hobeto, baina ETAren eta ENAMen
historiak erakusten du erakunde
armatua ez dela txantxetan ibiltzen
eta, beraz, sinesgarritzat jo behar
dela bake prozesuak aurrerapenik ez
badu, berriz kolpatuko duela: denbo-
ra honetan izugarri aurreratu bada
ere, hori da urtebete honetako labur-
penaren laburpena.

Eta BECeko ezker abertzalearen eki-
taldiaren atarian zer? Bada, ekimen
berria aurrera ateratzen ez bada,
EHAK behinik behin hor izango da
azken aukera gisa.

